
   S L U Ž B E N I    G L A S N I K 
OP Š T I N E  B O S A N S K O  G R A H O V O 
Službeno glasilo

	GODINA  2019

	BROJ   :II

	               BOSANSKO 

GRAHOVO

12.02.2019. god


AKTI OPŠTINSKOG VIJEĆA
Na  osnovu člana 2, 8, i 13. stav 2. alineja 9. Zakona o principima lokalne samouprave (''Službene novine FBiH'' broj, 49/06 i 51/09), člana 24. stav 1. alineja 2. Statuta Opštine Bosansko Grahovo, na prijedlog Opštinskog načelnika, Opštinsko vijeće Bosansko Grahovo na sjednici održanoj dana  05.02.2018. godine , donosi

O    D    L    U   K    U

o označavanju naseljenih mjesta, naselja, naziva ulica i trgova, načinu određivanja kućnih brojeva i označavanju zgrada kućnim brojevima na području opštine Bosansko Grahovo

I - UVODNE ODREDBE

Član 1.

Ovom odlukom uređuje se način označavanja naseljenih mjesta, naselja, ulica i trgova 

postupak određivanja kućnih brojeva i način označavanja zgrada brojevima na području mjesnih zajednica i naseljenih mesta na teritoriji Opštine Bosansko Grahovo (u daljem tekstu naseljena mesta) i vođenje adresnog registra.

Član 2.

Ulice i trgovi u naseljenim mestima na teritoriji opštine Bosansko Grahovo moraju imati određeni naziv, a zgrade moraju imati kućni broj.

Član 3.

Pod ulicom u smislu ove odluke, podrazumeva se javna površina koja je namjenjena ili se koristi za saobraćaj ljudi ili vozila, ukoliko su izgrađeni objekti  najmanje sa jedne svoje strane, ili je ovakva izgradnja predviđena prostornim  planom.

Član 4.

Pod trgom, u smislu ove odluke, podrazumijeva se veća javna površina, koja je namjenjena ili se koristi pretežno za kretanje pješaka, ukoliko je oivičena saobraćajnicama i izgrađenim objektima najmanje sa tri strane, ili je ovakva izgradnja predviđena regulacionim planom.

Član 5.

(1) Pod zgradom, u smislu ove odluke, podrazumeva se svaki građevinski objekat koji služi za   stambene i poslovne namjene, kao i zgrade za privremeno stanovanje.

(2) Pod stambenom zgradom se podrazumeva zgrada namjenjena za kolektivno i individualno stanovanje.

(3) Pod poslovnom zgradom podrazumevaju se objekti namjenjeni za obavljanje djelatnosti.

(4) Zgrade za privremeno stanovanje su vikendice, letnjikovci, poljske kućice i dr.

(5) Katastarska parcela je parcela koja je regulacionim ili urbanističkim planom predviđena za izgradnju. (u daljem tekstu: katastarska parcela).

Član 6.

Označavanje naseljenih mjesta, naselja, ulica i trgova nazivima, utvrđivanje kućnih brojeva, označavanje zgrada i građevinskih parcela kućnim brojevima i vođenje registra kućnih brojeva, ulica, trgova i naseljenih mjesta iz člana 1. ove odluke obavlja Služba za obnovu, urbanizam, stambeno-komunalne i imovinsko-pravne poslove i drugi subjekti sukladno ovoj odluci.

Član 7.

(1) Nazivi naseljenih mjesta, naselja, ulica i trgova ispisuju se latinicom i ćirilicomna.

(2) Slovne oznake, nazivi naseljenih mjesta, naselja, ulica i trgova ispisuju se velikim slovima.

(3) Naseljeno mjesto i naselje označavaju se pločom s nazivom naseljenog mjesta odnosno zaseoka.

(4) Pločom s nazivom naseljenog mjesta smatra se saobraćajni znak “naziv naseljenog mjesta” koji se izrađuje i postavlja prema posebnom propisu o saobraćajnim znakovima i oznakama na putu.

(5) Izuzetno od odredbi stva 2. ovog člana na lokalnim i nerazvrstanim cestama, naseljeno mjesto i naselje označavaju se pločom od trajnog materijala na kojoj je ispisan naziv naseljenog mjesta odnosno zaseoka, postavljenoj na posebnim stupovima, s desne strane ceste, na ulazu u građevinsko područje naseljenog mjesta odnosno naselja. 

(6) Table iz stavova 5. ovog člana, izrađuju se od emajliranog lima, aluminijskog lima i sl. otpornog na koroziju,  koji mora imati trajnost od najmanje deset godina.
 (7)Na području opštine Bosansko Grahovo nazivima se označavaju slijedeća naseljena mjesta:  Bastasi,  Bosansko Grahovo, Crnac, Crni Lug, Donje Peulje, Donji Kazanci, Donji Tiškovac, Duler, Gornje Peulje, Gornji Kazanci, Grkovci, Isjek, Jaruga, Kesići, Korita, Luka, Maleševci, Malo Tičevo, Marinkovci, Mračaj, Nuglašica, Obljaj, Pečenci, Peći, Preodac, Pržine, Radlovići, Resanovci, Stožišta, Ugarci, Uništa, Veliko Tičevo, Vidovići, Zaseok, Zebe. 

  Sastavni dio ove odluke je karta opštine Bosansko Grahovo, s prikazanom podjelom naseljenih mjesta (prilog 1.). 

 II - POSTUPAK ODREĐIVANJA NAZIVA ULICA, TRGOVA I NAČIN NJIHOVOG  OZNAČAVANJE  I NAČIN OZNAČAVANJA  NAZIVA NASELJENIH MJESTA I NASELJA 

Član 8.

(1)Nazive ulica i trgova odnosno promjenu naziva ulica i trgova utvrđuje Opštinsko vijeće Bosansko Grahovo  na obrazloženi predlog Komisije za utvrđivanje i obilježavanje datuma i događaja značajnih za opštinu Bosansko Grahovo, dodjelu opštinskih priznanja, imena naselja i dijelova.

(2)Komisija iz stava 1. ove Odluke podnosi prijedlog za utvrđivanje ili promenu naziva ulice, odnosno trga po svojoj inicijativi ili na predlog građana.

(3)Građani prijedlog za utvrđivanje ili promenu naziva ulice ili trga podnose Komisiji u pismenom obliku i sa obrazloženjem.

Član 9.

(1) Nazivi ulica i trgova određivaće se po geografskim, etnografskim, istorijskim, kulturnim obilježjima, imenima istorijskih znamenitih ličnosti, važnijim događajima i datumima, kao i drugim prikladnim nazivima.

(2) U istom naseljenom mjestu dvije ili više ulica ne mogu imati isti naziv.

(3) Nazivi ulica odnosno trgova moraju biti prikladni u odnosu na njihov položaj u naselju, veličinu, značaj i tradiciju.

Član 10.

(1) Odluka o utvrđivanju, odnosno promjeni naziva ulice ili trga obavezno se dostavlja 

     Služia za obnovu, urbanizam, stambeno-komunalne i imovinsko-pravne poslove opštine Bosansko Grahovo  u roku od 15 dana od dana stupanja na snagu odluke o utvrđivanju, odnosno promjeni naziva  ulice ili trga.

(2) Odluka se dostavlja Mesnoj zajednici na čijoj teritoriji se nalazi ulica, odnosno trg čiji se naziv utvrđuje ili menja i nadležnoj organizacionoj jedinici opštinske uprave opštine Bosansko Grahovo za poslove statistike.

(3) Kada za određenu ulicu nije utvrđen naziv, Služba  za obnovu, urbanizam, stambeno-komunalne i imovinsko-pravne poslove će o tome obavestiti Komisiju, sa zahtjevom da se utvrdi prijedlog naziva ulice  u roku od 60 dana. 

Član 11.

(1) Označavanje naziva ulica i trgova vrši se postavljanjem na zgradu tabli sa ispisanim nazivom ulice, odnosno trga, tako da se:

1. u svakoj ulici, na početku i na kraju ulice, sa obje strane postave table;

2. na svakoj raskrsnici ulica table postave dijagonalno;

3. na svakom trgu na mestu spajanja ulica sa trgom postave table.

(2) Ako se tabla sa ispisanim nazivom ulice ne može postaviti na zgradu u smislu stava 1. ovog člana, tabla sa nazivom ulice postavlja se na posebnom stubu visine 2,5 m ili na ogradu.

 (3) Table iz stavova 1., i 2. ovog člana, izrađuju se od emajliranog lima, aluminijskog lima i sl. otpornog na koroziju,  koji mora imati trajnost od najmanje deset godina.

Član 12.

Tablice sa nazivom ulice ili trga, ispisuju se čiriličnim i  latiničnim  pismom.


 Član 13.


Troškove potrebne za izradu i postavljanje tabli radi označavanja naziva ulice, odnosno trga, snosi opština Bosansko Grahovo.

Član 14.

 Označavanje naziva ulica i trgova i označavanje zgrada kućnim brojevima, kao i vođenje registra kućnih brojeva, ulica i trgova u nadležnosti je  Službe za obnovu, urbanizam, stambeno-komunalne i imovinsko-pravne poslove.

Član 15.

Kućni broj utvrđuje se za stambene i poslovne zgrade, uključujući i zgrade za privremeno stanovanje (vikendica, letnjikovac, poljske kućice i dr.), kao i za katastarske parcele, upisane u katastar zemljišta.
 Član 16.

(1)Kućni broj se ne utvrđuje za pomoćne objekte koji su u funkciji glavnog objekta i izgrađeni su na istoj katastarskoj parceli na kojoj je izgrađen glavni objekat.

(2)Za zgrade koje služe u poljoprivredne svrhe (ambari, silosi, štale i sl) ne utvrđuje se kućni broj, osim ako u njima postoji poseban deo namjenjen za stanovanje.

Član 17.

(1)Utvrđivanje i označavanje kućnih brojeva vrši se posebno za svaku ulicu u naseljenom mestu, pri čemu zgrade, odnosno katastarske parcele sa leve strane ulice, odakle počinje utvrđivanje, dobijaju neparne kućne brojeve, počev od broja jedan, a zgrade, odnosno katastarske parcele sa desne strane ulice, dobijaju parne brojeve, počev od broja dva.

(2)Utvrđivanje i označavanje kućnih brojeva u ulici,  vrši se sa dijela ulice koji je bliži glavnom dijelu, odnosno centru naseljenog mesta i nastavlja u pravcu periferije.

(3)Utvrđivanje kućnih brojeva na trgu vrši se u kontinuitetu u smjeru kretanja kazaljke na satu, počev od ugla glavne ulice i od broja jedan.

(4)Utvrđivanje kućnih brojeva u naseljenim mestima razbijenog tipa, odnosno u mestima u kojima ne postoje ulice, vrši se od ulaska u naselje iz pravca administrativnog centra opštine Bosansko Grahovo, u kontinuitetu počev od broja jedan, onim redom koji je najpovoljniji i najkraći prilaz od jedne ka drugoj zgradi.

Član 18.

(1)Za dvije ili više zgrada u istoj ulici ne može se utvrditi isti kućni broj.

(2)Ako zgrada ima više zasebnih ulaza ili se nalazi na raskrsnici, svakom ulazu utvrđuje se poseban kućni broj, u odnosu na pripadajuću ulicu.

(3)Kućni broj utvrđuje se i za poseban dio zgrade ako ima neposredan ulaz sa ulice.

(4)Ako utvrđivanje dodatnog kućnog broja za ulaz u zgradu izaziva potrebu promjene ostalih kućnih brojeva na zgradama, za sve ulaze u zgradu utvrdiće se isti kućni broj kome se dodaju slovne oznake po azbučnom redu, počev od slova A.

(5)Za dvorišne zgrade utvrđuje se kućni broj ulične zgrade kome se dodaje slovna oznaka po abecednom redu, a ako ulična zgrada ima više ulaza sa kućnim brojem utvrđenim slovnim oznakama, dvorišnoj zgradi se utvrđuje kućni broj ulične zgrade sa narednom slovnom oznakom.

Član 19.

Zgradi sagrađenoj između dve postojeće zgrade posle izvršenog utvrđivanja kućnih brojeva, utvrđuje se kućni broj prve susedne zgrade manjeg kućnog broja, kome se dodaje slovna oznaka po abecednom redu.

Član 20.

(1)Vlasnik, odnosno investitor zgrade dužan je da nadležnoj opštinskoj službi, u roku od 30 dana od dana izgradnje zgrade, podnijeti  i zahtjev za utvrđivanje kućnog broja.

(2)Za zgrade koje su upisane u katastar zemljišta, a za koje nije utvrđen kućni broj, nadležna opštinska  služba će pozvati vlasnika, odnosno posjednika  zgrade da u roku od 15 dana od dana prijema poziva podnese zahjtev za utvrđivanje kućnog broja.

(3)Ako vlasnik, odnosno držalac zgrade nije utvrđen, poziv iz stava 2. ovog člana dostavlja se vlasniku, korisniku, odnosno zakupcu katastarske parcele na kojoj je zgrada izgrađena.

(4)Ako lice iz st. 2. i 3. ovog člana u ostavljenom roku ne podnese zahtjev za utvrđivanje kućnog broja, nadležna opštinska služba će utvrditi kućni broj po službenoj dužnosti, donošenjem rješenja o utvrđivanju kućnog broja, koje sadrži i obavezu plaćanja propisanih taksi i naknada.

Član 21.

(1)Vlasnik, korisnik, odnosno zakupac katastarske parcele može podnijeti nadležnoj opštinskoj službi, i prije izgradnje zgrade, zahtjev za utvrđivanje kućnog broja za katastarsku parcelu.

(2)Uz zahtjev iz stava 1. ovog člana, kao dokaz da je katastarska parcela predviđena za izgradnju, dostavlja se uvjerenje izdato od strane nadležne opštinske  službe za poslove prostornog planiranja i građenja opštine Bosansko Grahovo.

(3)Za katastarske parcele koje imaju izlaz na dve ili više ulica utvrđuje se samo jedan kućni broj.

(4)Ako se katastarska parcela kojoj je već utvrđen kućni broj dijeli, prvi isparcelisani dio do susjedne zgrade, odnosno katastarska parcele manjeg kućnog broja zadržaće ranije utvrđeni kućni broj, a za ostale dijelove utvrđuje se isti kućni broj sa slovnom oznakom po abecednom redu, u zavisnosti od broja isparcelisanih dijelova.

Član 22.

(1)Ako je kućni broj utvrđen za katastarsku parcelu, nakon izgradnje, zgradi se dodeljuje kućni broj utvrđen za katastarsku parcelu na kojoj je zgrada izgrađena.

(2)Ako su na katastarskoj parceli za koju je utvrđen kućni broj izgrađene dvije ili više zgrada ili jedna zgrada sa više ulaza, ili ako za katastarsku parcelu na kojoj je zgrada izgrađena nije ranije utvrđen kućni broj, u postupku uknjižbe  zgrade u katastar zemljišta istovremeno se utvrđuje i kućni broj za zgradu.

Član 23.

(1) Služba za obnovu, urbanizam, stambeno-komunalne i imovinsko-pravne poslove utvrđuje kućni broj rešenjem.
(2)Označavanje zgrada i katastarskih parcela kućnim brojevima vrši se postavljanjem tablice sa brojem. 

(3)Tablice sa kućnim brojem postavljaju se na zgradu sa desne strane od ulaza ili iznad ulaza, vodeći računa o njihovoj vidljivosti.

(4)Označavanje katastarskih parcela kućnim brojevima vrši se postavljanjem tablica na posebnom stubu visine 2,5 m, u levom uglu parcele od glavne ulice, odnosno puta, a ako je parcela ograđena, postavljanje tablica vrši se na ulazu parcele, vodeći računa o njihovoj vidljivosti.

(5)Tablica sa kućnim brojem iz stava 1. ovog člana, izrađuje se od emajliranog lima, aluminijskog lima i sl. otpornog na koroziju, koji mora imati trajnost od najmanje deset godina.

Član 24.

(1)Troškove označavanja zgrade kućnim brojem snosi vlasnik zgrade, a za zgrade za kolektivno stanovanje etažni vlasnici zgrade.

(2)Troškove označavanja katastarske parcele kućnim brojem snosi vlasnik, korisnik, odnosno zakupac katastarske parcele.

Član 25.

Služba za obnovu, urbanizam, stambeno-komunalne i imovinsko-pravne poslove je dužna da označi zgrade i katastarske parcele kućnim brojevima u roku od 15 dana od dana utvrđivanja kućnog broja.

Član 26.

Etažni vlasnici zgrade, vlasnik zgrade, vlasnik, korisnik, odnosno zakupac katastarske parcele dužan je da:

1. omogući da se tabla sa nazivom ulice ili trga postavi na njegovoj zgradi, odnosno katastarskoj   parceli;

2. omogući da se tablica sa kućnim brojem postavi na njegovoj zgradi, odnosno katastarskoj parceli ili da je sam postavi u roku od 15 dana od dana utvrđivanja kućnog broja;

3. obavijesti Službu za prostorno uređenje, geodetske i imovinsko-pravne poslove o oštećenju ili uništenju tablice sa kućnim brojem u roku od 30 dana, od dana nastanka oštećenja ili uništenja.

Član 27.

Zabranjeno je neovlašćeno označavanje ili skidanje tabli sa nazivima ulica i trgova i tablica sa kućnim brojevima, kao i uništavanje, oštećivanje ili narušavanje izgleda tih tabli, odnosno tablica.

IV REGISTAR ULICA, TRGOVA I ZGRADA

Član 28.

Služba za obnovu, urbanizam, stambeno-komunalne i imovinsko-pravne poslove  vodi Adresni registar, u skladu sa ovom Odlukom a koji sadrži sledeće podatke:

1) matični broj i naziv općine;

2) matični broj i naziv naseljenog mesta;

3) matični broj i naziv katastarske opštine;

4) matični broj ulice i naziv ulice, odnosno trga;

5) raniji naziv ulice, odnosno trga sa datumom nastale promene;

6) kućni broj u naseljenom mestu;

7) kućni broj u ulici, odnosno na trgu;

8) preuzeti kućni broj sa datumom preuzimanja;

9) broj katastarske parcele;

10) broj dijela katastarske parcele pod objektom.

V NADZOR

 Član 29.

 (1) Inspekcijski nadzor nad provođenjem ove Odluke obavlja Opštinski komunalni inspektor.

 (2) U postupku inspekcijskog nadzora primjenjuju se odredbe Zakona o upravnom postupku.  

(3)  Na rješenje opštinskog komunalnog inspektora može se izjaviti žalba u roku od osam dana od   dana  prijema rješenja.

 (4) Žalba se podnosi komisiji za drugostepeno upravno rješavanje.

VI KAZNENE ODREDBE

Član 30.

(1)Novčanom kaznom od 100,00 KM do 150 ,00 KM kazniće se za prekršaj fizičko lice - vlasnik zgrade, vlasnik, korisnik, odnosno zakupac katastarske parcele, ako:

1. ne omogući da se table sa nazivom ulice ili trga postave na njegovoj zgradi (član 26. tačka 1.)

2. ne omogući da se tablica sa kućnim brojem postavi na njegovoj zgradi, odnosno katastarskoj parceli ili je sam ne postavi u propisanom roku (član 26. tačka 2.)

3. u propisanom roku ne obavijesti Služba za obnovu, urbanizam, stambeno-komunalne i  imovinsko-pravne  poslove o oštećenju ili uništenju tablice sa kućnim brojem (član 26. tačka 3.)

4. neovlašćeno označava, skida, uništava, oštećuje ili narušava izgled table sa nazivima ulica i trgova ili tablice sa kućnim brojevima (član 27.).

(2)Novčanom kaznom od 200,00 KM do 2500,00 KM kazniće se za prekršaj iz stava 1. ovog člana pravno lice.

(3)Novčanom kaznom od 100,00 KM do 1500,00 KM kazniće se za prekršaj iz stava 1. ovog člana i odgovorno lice u pravnom licu.

(4)Novčanom kaznom iz stava 1. ovog člana kazniće se za prekršaj i lice koje neovlašćeno označava, skida, uništava, oštećuje ili narušava izgled table sa nazivima ulica i trgova ili tablice sa kućnim brojevima (član 27.).

VII PRELAZNE I ZAVRŠNE ODREDBE

Član 31.

     Načelnik opštine Bosansko Grahovo  se obavezuje u roku od 60 dana od dana usvajanja ove odluke  donijeti Pravilnik o izgledu i veličini ploča za označavanje naseljenih mjesta, naselja, imena ulica i trgova, dopunskih ploča te pločica za označavanje zgrada brojevima. 

Član 32.

Ova odluka stupa na snagu danom objavljivanja u "Službenom glasniku opštine Bosansko Grahovo".

OPŠTINA BOSANSKO GRAHOVO
OPŠTINSKO VIJEĆE

Broj: 01-05-165/19

Dana: 05.02.2019. godine

Predsjedavajući O.V.

Dragan Prpa s.r.

Na osnovu člana 13. stav 2. alineja 4. Zakona o principima lokalne samouprave u Federaciji Bosne i Hercegovine (''Službene novine Federacije BiH'', broj: 49/06)  i člana 24. stav 6. tačka 2. Statuta Opštine Bosansko Grahovo (''Službeni glasnik opštine Bosansko Grahovo'' broj: 21/07), a  u vezi sa članom 58. stav 2.  Zakona o građevinskom zemljištu Federacije BiH (''Sl.novine F BiH'' br.25/03) Opštinsko vijeće na svojoj sjednici održanoj dana 05.02.2019. godine  d o n o s i

O   D   L   U   K   U    

o izmjenama i dopunama Odluke o zakupu gradskog i ostalog građevinskog zemljišta

Član  1.

U Odluci o zakupu gradskog i ostalog  građevinskog zemljišta broj: 01-05- 268/08 od 27.02.2008.godine u članu 10. stav 2. alineja 2 mijenja se i glasi:


''Zakup zemljišta gdje se traže posebne pogodnosti.


- Zemljište za postavljanje gotovih objekata na graničnom prelazu Strmica (Zaseok)  Bosansko Grahovo







4,00 KM  po m2


-  Telekomunikacijski, radio i TV objekti



7,50 KM  po m2''

Član  2.

Odluka stupa na snagu narednog dana od dana objavljivanja u Službenom glasniku Opštine Bosansko Grahovo.
OPŠTINA BOSANSKO GRAHOVO

OPŠTINSKO VIJEĆE

Broj: 01-31-5-164/19

Dana: 05.02.2019. godine

Predsjedavajući O.V.

Dragan Prpa s.r. 
Na osnovu člana 24. tačka 26. i člana 117. stav 4.  Statuta Opštine Bosansko Gra-hovo ("Službeni glasnik Opštine Bosansko Grahovo", broj 21/07), Opštinsko vijeće Bosansko Grahovo je na sjednici održanoj dana 05.02.2019.godine donijelo
O  D  L U  K  U
o

                      zabrani parkiranja

I
 Zabranjuje se parkiranje vozila na prostoru ispred ulaza u zgradu Opštine Bosansko Grahovo, osim službenih vozila, vozila zaposlenih u Opštini Bosansko Grahovo i vozila inva-lidnih lica.

II

Radi realizacije ove Odluke izvršiće se obilježavanje prostora na kom će biti zabra-njeno parkiranje i postavljanje znaka „Zabranjeno parkiranje“ sa dopunskom tablom „Osim za službena vozila i vozila zaposleenih i invalidnih lica“.

III

Ova Odluka stupa na snagu danom donošenja, a objaviće se u "Službenom glasniku Opštine Bosansko Grahovo".
OPŠTINA BOSANSKO GRAHOVO

OPŠTINSKO VIJEĆE

Broj: 01-05-163/19

Dana: 05.02.2019. godine

Predsjedavajući O.V.

Dragan Prpa s.r.

Na osnovu člana 13. Zakona o principima lokalne samouprave u Federaciji Bosne i Hercegovine („Službene novine Federacije BiH“, broj: 49/06 i 51/09) i člana 24. Statuta Opštine Bosansko Grahovo („Službeni glasnik Opštine Bosansko Grahovo, broj: 21/07), člana 94. i 27. Poslovnika o radu Opštinskog vijeća Bosansko Grahovo  („Službeni glasnik Opštine Bosansko Grahovo“, broj: 2/05, 14/06 i 7/10) Opštinsko vijeće Bosansko Grahovo na  sjednici održanoj dana  05.02.2019. godine donosi:

ODLUKU

o izmjeni i dopuni Odluke o neprofesionalnom obavljanju funkcije predsjedavajućeg i zamjenika predsjedavajućeg Opštinskog vijeća Bosansko Grahovo

I

U Odluci o neprofesionalnom obavljanju funkcije predsjedavajućeg i zamjenika predsjedavajućeg 

Opštinskog vijeća Bosansko Grahovo ( „Službeni glasnik Opštine Bosansko Grahovo“, broj: 1 /13) u članu 2. dodaje se stav (2) koji glasi  :


„ Predsjedavajući i zamjenik predsjedavajućeg imaju pravo na naknadu u neto iznosu od 50,00 KM  po održanoj sjednici Opštinskog vijeća kojoj prisustvuju“

II

Ova Odluka objaviće se u „Službenom glasniku Opštine Bosansko Grahovo“, a stupa na snagu narednog dana od dana objavljivanja.

OPŠTINA BOSANSKO GRAHOVO

OPŠTINSKO VIJEĆE

Broj: 01-05-169/19

Dana: 05.02.2019. godine

Predsjedavajući O.V.

Dragan Prpa s.r.

Na osnovu člana 48. Poslovnika Opštinskog  vijeća Bosansko Grahovo („Službeni glasnik Opštine Bosansko Grahovo“, broj: 2/05, 14/06 i 7/10 ) Opštinsko vijeće Bosansko Grahovo na sjednici održanoj dana 05.02.2019.  godine, donosi

P R O G R A M    R A D A 

OPŠTINSKOG/OPĆINSKOG VIJEĆA BOSANSKO GRAHOVO ZA 2019. GODINU

I – UVODNI DIO


Ovim Programom utvrđuju se poslovi i zadaci kao i pitanja koja će se u 2019. godini razmatrati na sjednicama Opštinskog vijeća Bosansko Grahovo. Takođe su utvrđeni nosioci poslova i zadataka, kao i rokovi za razmatranje.

Osim utvrđenih pitanja za razmatranje na Opštinskom vijeću, odbornici mogu davati inicijative za razmatranje i drugih pitanja aktuelnih na području opštine Bosansko Grahovo, koja su značajna za ostvarivanje društvenog i ekonomskog života građana, a koja su u nadležnosti Opštine, odnosno Opštinskog vijeća. 

I pored predviđenih i planiranih tema, Program rada ostaje „otvoren“ za sve inicijative i prijedloge koji su značajni i u nadležnosti Opštinskog vijeća, a koje će inicirati odbornici, opštinski načelnik, udruženja građana i drugi zainteresovani subjekti. 

Na osnovu prijedloga koje smo dobili tokom pripreme ovog Programa, prioritet dajemo sljedećim temama:

II – PITANJA ZA RAZMATANJE

	Red

br.
	Naziv pitanja za razmatarnje
	Predlagač
	Obrađivač 
	Vrijeme realizacije

	1. 1
	Izvještaj o radu OIK-a za 2018. godinu
	OIK Bosansko Grahovo
	Opštinska izborna komisija
	februar

	2. 
	Izvještaj o realizaciji Programa rada, za 2018. godinu
	opštinsko

 vijeće
	Opštinsko vijeće
	februar



	3. 
	Izvještaj o aktivnostima opštinskog načelnika    i o aktivnostima opštinskih službi za 2018. godinu
	Opštinski načelnik
	Opštinski načelnik
	mart

	4. 
	Izvještaj o obnovi za 2018. godinu
	Služba za obnovu, urbanizam,stambeno,komunalne iimovinsko-pravne poslove


	Služba za obnovu, urbanizam, stambeno-komunalne i

imovinsko-pravne poslove


	februar

	5. 
	Izvještaj o izvršenju Budžeta Opštine Bosansko Grahovo za 2018. godinu
	opštinski načelnik
	Služba za privredu, finansije i civilnu zaštitu
	februar

	6. 
	Izvještaj o korištenju budžetske (tekuće) rezerve za 2018. godinu
	opštinski načelnik
	Služba za privredu, finansije i civilnu zaštitu
	februar

	7. 
	Izrada programa kapitalnih investicija Opštine Bosansko Grahovo za period 2019-2023
	opštinski načelnik
	opštinski načelnik
	februar

	8. 
	Odluka o utvrđivanju prosječne konačne cijene m2 korisne stambene površine na području opštine Bosansko Grahovo
	opštinski

načelnik
	opštinski načelnik
	februar

	9. 
	Odluka o utvrđivanju visine naknade za pogodnost gradskog građevinskog zemljišta (rente)
	opštinski načelnik
	Služba za obnovu, urbanizam, stambeno-komunalne i

imovinsko-pravne poslove


	februar

	10. 
	Informacija Crvenog krsta o provedenim aktivnostima u 2018. godini
	Crveni krst
	Crveni krst
	mart

	11. 
	Informacija PP Bosansko Grahovo 
	PP Bosansko Grahovo
	PP Bosansko Grahovo
	mart

	12. 
	Izvještaj o kvalitetu vode za piće na području opštine Bosansko Grahovo
	Opštinski načlenik
	Opštinski načelnik
	april

	13. 
	Izvještaj o izvršenju budžeta za period 01.01.-31.03.2019. godine
	opštinski načelnik
	Služba za privredu, finansije i civilnu zaštitu
	april

	14. 77
	Odluka o agrotehničkim mjerama zaštite i korišćenja poljoprivrednog zemljišta na području opštine Bosansko Grahovo
	opštinski načelnik 
	opštinski  načelnik
	maj

	15. 
	Informacija o stanju socijalne zaštite na području opštine Bosansko Grahovo
	Služba za opštu upravu i socijalnu zaštitu
	Služba za opštu upravu i socijalnu zaštitu
	maj

	16. 
	Informacija N.V.O. na području Bosanskog Grahova
	opštinski načelnik/str.služba
	N.V.O koje djeluju na području Bosanskog Grahova
	maj

	17. 
	Izvještaj o zakupcima poslovnih prostora i zemljištima na području opštine Bosansko Grahovo
	opštinski načelnik
	Služba za obnovu, urbanizam, stambeno-komunalne i

imovinsko-pravne poslove


	maj

	18. 
	Izmjena i dopuna Odluke o radnom vremenu određenih djelatnosti
	opštinski načelnik
	opštinski načelnik
	maj

	19. 
	Izvještaj o ostvarenju godišnjeg plana implementacije Strategije razvoja opštine Bosansko Grahovo za 2018. godinu
	opštinski načelnik
	opštinski načelnik (nadležne službe)
	maj

	20. 
	Izvještaj o radu i finansijskom poslovanju sa bilansom stanja i uspjeha JKP „Bosansko Grahovo“ 
	opštinski

načelnik
	opštinski  načelnik
	maj

	21. 
	Informacija o stanju i statusu vodovoda u gradskoj i prigradskoj zoni (broj priključenja, potrošnja vode, godišnji prihodi i rashodi)
	opštinski načelnik
	Služba za obnovu, urbanizam, stambeno-komunalne i

imovinsko-pravne poslove


	maj

	22. 
	Informacija o prikupljanju i odlaganju komunalnog otpada iz domaćinstava i privrednih subjekata
	opštinski

načelnik
	Služba za obnovu, urbanizam, stambeno-komunalne i

imovinsko-pravne poslove


	maj

	23. 
	Izvještaj o provođenju zdravstvene zaštite na području opštine Bosansko Grahovo za prvi kvartal 2019.godine
	Dom zdravlja Drvar
	Dom zdravlja Drvar
	 maj

	24. 
	Informacija o stanju putne infrastruktrure na području opštine Bosansko Grahovo
	opštinski načelnik
	opštinski načelnik
	jun

	25. 
	Informacija o projektima NVO i omladinskih udruženja implementiranih putem javnog poziva u 2019. godini (aplikant, naziv projekta i iznos)
	opštinski načelnik
	NVO Koje djeluju na području opštine
	jun

	26. 
	Informacija o stanju u snabdjevanju električnom energijom i razvoju energetskih sistema na području opštine Bosansko Grahovo
	JPHEP Elektroprivreda HZHB Mostar
	Radna jedinica Bosansko Grahovo
	jun

	27. 
	Izvještaj o izvršenju budžeta za period 01.01.-30.06.2019. godine
	opštinski načelnik
	Služba za privredu, finansije i civilnu zaštitu
	avgust

	28. 
	Izvještaj o utrošku budžetske (tekuće) rezerve za period 01.01.—30.06.2019. godine
	opštinski načelnik
	Služba za privredu, finansije i civilnu zaštitu
	avgust

	29. 
	Izvještaj načelnika za prvih 6 mjeseci za 2019. Godinu
	opštinski načelnik
	opštinski načelnik
	jul

	30. 
	Izvještaj o provođenju veterinarske zaštite na području opštine za prvih 6 mjeseci
	opštinski načelnik
	opštinski načelnik
	Jul

	31. 
	Izvještaj o kvalitetu vode za piće na području opštine Bosansko Grahovo
	opštinski načelnik
	opštinski načelnik
	jul

	32. 
	Informacija o aktuelnim privrednim kretanjima u Bosanskom Grahovu u prvoj polovini 2019. Godine
	opštinski načelnik
	opštinski načelnik
	avgust

	33. 
	Donošenje Odluke  o izborima za organe MZ opštine B.Grahovo
	opštinski načelnik
	opštinski  načelnik
	avgust 

	34. 
	Nacrt odluke o građevinskom zemljištu
	opštinski načelnik
	opštinski načelnik
	septembar

	35. 
	Izvještaj o realizaciji plana kapitalnih investicija za 2018. i 2019. Godinu
	opštinski načelnik
	opštinski načelnik
	septembar

	36. 
	Izvještaj o radu Osnovne škole u školskoj 2018/2019 s osvrtom na rad direktora, školskog odbora, materijalne troškove, upis djece
	Osnovna škola„Grahovo“
	Osnovna škola „Grahovo“
	septembar

	37. 
	Izvještaj o stanju i načinu funkcionisanja zaštite od požara
	Služba za privredu, finansije i civilnu zaštitu
	Služba za privredu, finansije i civilnu zaštitu
	septembar

	38. 
	Izvještaj o zdravstvenoj zaštiti na području opštine za 8 mjeseci
	Dom zdravlja
	Dom zdravlja Drvar
	septembar

	39. 
	Nacrt – Budžet Opštine Bosansko Grahovo za 2019. Godinu
	opštinski

načelnik
	Služba za privredu, finansije i civilnu zaštitu
	oktobar

	40. 
	Nacrt - Odluka o načinu izvršavanja Budžeta Opštine Bosansko Grahovo za 2019. godinu
	opštinski načelnik
	Služba za privredu, finansije i civilnu zaštitu
	oktobar

	41. 
	Izvještaj o izvršenju budžeta za period 01.01.-30.09.2019. godine
	opštinski načelnik
	Služba za privredu, finansije i civilnu zaštitu
	oktobar

	42. 
	Izvještaj o stanju sporta i kulture i provedenim aktivnostima/takmičenjima
	opštinski načelnik, klubovi
	opštinski načelnik, nvo, klubovi
	oktobar

	43. 
	Izvještaj o kvalitetu vode za piće na području opštine Bosansko Grahovo
	Opštinski načelnik
	Opštinski načelnik
	oktobar

	44. 
	Informacija o radu RJ HBŽ – Šumarija Bosansko Grahovo
	RJ Šumarija Bosansko Grahovo
	opštinski načelnik
	decembar

	45. 
	Informacija o radu stalnih radnih tijela OV (opštinske) komisije u 2019. godini
	Opštinsko vijeće
	Opštinsko vijeće


	Novembar

	46. 
	Informacija o realizaciji odborničkih/vijećničkih inicijativa i pitanja u 2019. godini
	Opštinskovijeće
	Opštinsko vijeće
	Decembar

	47. 
	Informacija o započetim završenim projektima na području opštine Bosansko Grahovo
	opštinski

načelnik
	Služba za obnovu, urbanizam, stambeno-komunalne i imovinsko-pravne poslove


	Decembar

	48. 
	Informacija o stanju privrede u opštini Bosansko Grahovo
	Služba za privredu, finansije i civilnu zaštitu
	Služba za privredu, finansije i civilnu zaštitu
	Decembar

	49. 
	Informacija o stanju zaposlenosti na području opštine Bosansko Grahovo
	ZZP
	ZZP ispostava Bosansko Grahovo
	Novembar

	50. 
	Nacrt Budžeta Opštine Bosansko Grahovo za 2020. godinu
	opštinski

načelnik
	Služba za privredu, finansije i civilnu zaštitu
	Novembar

	51. 
	Prijedlog Budžeta Opštine Bosansko Grahovo za 2020. godinu
	Opštinski načelnik
	Služba za privredu, finansije i civilnu zaštitu 
	Decembar

	52. 
	Odluka o načinu izvršavanja budžeta Opštine Bosansko Grahovo za 2019. Godinu
	opštinski

načelnik
	Služba za privredu, finansije i i civilnu zaštitu
	Decembar

	53. 
	Program rada Opštinskog vijeća za 2020. godinu
	opštinski

načelnik
	Opštinski načelnik
	Decembar


Osim pitanja istaknutih u ovom Programu, Opštinsko  vijeće razmatraće i:

· Rješenja i zaključke imovinsko-pravne službe, kao i odluke o promjeni statusa nepokretnosti, 

· Izbor, imenovanje i razrješenje prema ukazanoj potrebi,

· Izmjene važećih odluka i drugih akata, kao i usvajanje novih prema ukazanoj potrebi, 

· Postupati po zaključcima viših organa vlasti, posebno u provođenju javnih rasprava o zakonima koji su u proceduri usvajanja,

· Druga pitanja iz nadležnosti Opštinskog  vijeća u skladu sa Ustavom,  Zakonom i Statutom Opštine.

Predlagači zajedno sa obrađivačima određenih tema za razmatranje, dužni su materijale blagovremeno pripremiti u dovoljnom broju primjeraka i dostaviti ih Stručnoj službi Vijeća kako bi bili dostavljeni odbornicima sedam dana prije održavanja sjednice Vijeća.

U pripremi i utvrđivanju prijedloga dnevnog reda sjednice Vijeća, potrebno je obezbijediti potpunu koordinaciju Predsjedavajućeg Vijeća i predsjednika klubova, odnosno redovno održavati sastanke Kolegijuma Opštinskog vijeća čija obaveza i jeste da utvrđuje prijedlog dnevnog reda.

O sprovođenju ovog Programa staraće se Predsjedavajući Vijeća, njegov zamjenik i Kolegij Opštinskog vijeća.



III – OBJAVLJIVANJE PROGRAMA RADA


Program rada, nakon što bude usvojen na sjednici Opštinskog vijeća, objaviće se u „Službenom glasniku Opštine Bosansko Grahovo“.

OPŠTINA BOSANSKO GRAHOVO

OPŠTINSKO VIJEĆE

Broj: 01-05-208/19

Dana: 05.02.2019. godine

Predsjedavajući O.V.

Dragan Prpa s.r.

Na osnovu člana 24. Statuta Opštine Bosansko Grahovo, a u skladu sa članom 100. Poslovnika o radu Opštinskog vijeća Bosansko Grahovo  („Službeni glasnik Opštine Bosansko Grahovo“, broj: 2/05, 14/06 i 7/10) Opštinsko vijeće na svojoj sjednici održanoj 05.02.2019. godine, donosi
ZAKLJUČAK

o spisku korisnika jednokratne novčane pomoći

1. Zadužuje se opštinski načelnik da putem nadležnih opštinskih službi sačini, a potom Stručnoj službi Opštinskog vijeća dostavi spisak korisnika jednokratne novčane pomoći, u periodu koji obuhvata 3 (tri) godine unazad kao i tekuću godinu.

2. Ovaj Zaključak stupa na snagu narednog dana od dana objavljivanja u „Službenom glasniku Opštine Bosansko Grahovo“.

OPŠTINA BOSANSKO GRAHOVO

OPŠTINSKO VIJEĆE

Broj: 01-35-180/19

Dana: 05.02.2019. godine

Predsjedavajući O.V.

Dragan Prpa s.r.

Na osnovu člana 24. Statuta Opštine Bosansko Grahovo, a u skladu sa članom 100. Poslovnika o radu Opštinskog vijeća Bosansko Grahovo  („Službeni glasnik Opštine Bosansko Grahovo“, broj: 2/05, 14/06 i 7/10) Opštinsko vijeće na svojoj sjednici održanoj 05.02.2019. godine, donosi:

ZAKLJUČAK

o realizovanim projektima i njihovim korisnicima na području opštine Bosansko Grahovo

1. Zadužuje se opštinski načelnik da putem Službe za obnovu, urbanizam, stambeno-komunalne i imovinsko-pravne poslove sačini, a potom Stručnoj službi Opštinskog vijeća dostavi informaciju o realizovanim projektima i spisak njihovih korisnika  za period koji obuhvata posljednjih 7 (sedam) godina kao i listu međunarodnih organizacija koje su djelovale na području opštine Bosansko Grahovo.

2. Ovaj Zaključak stupa na snagu narednog dana od dana objavljivanja u „Službenom glasniku Opštine Bosansko Grahovo“.

OPŠTINA BOSANSKO GRAHOVO

OPŠTINSKO VIJEĆE

Broj: 01-28-187/19

Dana: 05.02.2019. godine

Predsjedavajući O.V.

Dragan Prpa s.r.

Na osnovu člana 24. Statuta Opštine Bosansko Grahovo, a u skladu sa članom 100. Poslovnika o radu Opštinskog vijeća Bosansko Grahovo  („Službeni glasnik Opštine Bosansko Grahovo“, broj: 2/05, 14/06 i 7/10), razmatrajući mišljenje opštinskog javnog pravobranioca u vezi Zahtjeva JP Elektroprivreda Hrvatske zajednice Herceg Bosne d.d. Mostar, broj: 01-31-5-875/18 od 29.06.2018. godine, Opštinsko vijeće na svojoj sjednici održanoj 05.02.2019. godine, donosi:

ZAKLJUČAK

1. Podnosilac  Zahtjeva za regulisanje vlasništva, broj: 01-31-5-875/18 od 29.06.2018. godine dopuniće zahtjev te zatražiti od nadležne službe da se izvrši uknjižba objekata koji su predmet zahtjeva, nakon čega će se pristupiti njegovom rješavanju.

2. Ovaj Zaključak stupa na snagu narednog dana od dana objavljivanja u „Službenom glasniku Opštine Bosansko Grahovo“.

OPŠTINA BOSANSKO GRAHOVO

OPŠTINSKO VIJEĆE

Broj: 01- 31-5-875-3  /19
Dana: 05.02.2019. godine
Predsjedavajući O.V.

Dragan Prpa s.r.

Na osnovu člana 24. Statuta Opštine Bosansko Grahovo, a u skladu sa članom 100. Poslovnika o radu Opštinskog vijeća Bosansko Grahovo  („Službeni glasnik Opštine Bosansko Grahovo“, broj: 2/05, 14/06 i 7/10) Opštinsko vijeće na svojoj sjednici održanoj 05.02.2019. godine, donosi:

ZAKLJUČAK

1. Razmatrajući dopis Ministarstva rada, zdravstva, socijalne zaštite i prognanih Kantona 10, broj: 01-35-1324/18 od 22.10.2018. godine koji se odnosi na obavezu osnivanja Centra za socijalnu zaštitu Opštinsko vijeće Bosansko Grahovo zauzima stav da je prije donošenja odluke o osnivanju Centra za socijalnu zaštitu neophodno pribaviti relevantne informacije te u skladu sa navedenim zadužuje opštinskog načelnika i nadležnu opštinsku službu da stupe u komunikaciju sa nadležnim ministarstvom, pribave potrebne informacije i o navedenom izvijeste Opštinsko vijeće Bosansko Grahovo na njegovoj narednoj sjednici.

2. Ovaj Zaključak stupa na snagu narednog dana od dana objavljivanja u „Službenom glasniku Opštine Bosansko Grahovo“.
OPŠTINA BOSANSKO GRAHOVO

OPŠTINSKO VIJEĆE

Broj: 01-35-197/19

Dana: 05.02.2019. godine

Predsjedavajući O.V.

Dragan Prpa s.r.

Na osnovu člana 24. Statuta Opštine Bosansko Grahovo („Službeni glasnik Opštine Bosansko Grahovo, broj: 21/07) i člana 100.  Poslovnika o radu Opštinskog vijeća Bosansko Grahovo  („Službeni glasnik Opštine Bosansko Grahovo“, broj: 2/05, 14/06 i 7/10 Opštinsko vijeće Bosansko Grahovo, na 1. redovnoj sjednici održanoj dana 05.02.2019. godine donosi sljedeći

ZAKLJUČAK

o podizanju biste Golubu Babiću

1. Opštinsko vijeće Bosansko Grahovo daje saglasnost za podizanje spomen ploče u Crnim Potocima – Donji Tiškovac i biste Golubu Babiću u Bosanskom Grahovu.

2. Posebnom odlukom utvrdiće se lokacija za podizanje biste iz tačke 1. ovog zaključka.

3. Ovaj Zaključak stupa na snagu narednog dana od dana objavljivanja u „Službenom glasniku Opštine Bosansko Grahovo“.

OPŠTINA BOSANSKO GRAHOVO

OPŠTINSKO VIJEĆE

Broj: 01-49-69/19

Dana: 05.02.2019. godine

Predsjedavajući O.V.

Dragan Prpa s.r.

       Opštinsko vijeće Opštine Bosansko Grahovo, rješavajući po predmetu utvrđivanja prava vlasništva, a po zahtjevu Grizelj Ante Marko i Grizelj Ante Marko iz sela Uništa, Opština Bosansko Grahovo, na osnovu člana 61.  Zakona o građevinskom zemljištu (''Sl. novine Federacije BiH '' broj 25/03 ),  Odluke Opštine Bosansko Grahovo o utvrđivanju prosječne konačne građevinske cijene iz prethodne godine po 1. m2  korisne površine i visini rente po zonama i Odluke o građevinskom zemljištu, na sjednici održanoj dana  05.022019. godine, donosi

                     R  J  E  Š  E  N  J  E 

          1.  Grizelj Ante Marko JMBG 0401959380087 i Grizelj Ante Marko JMBG 0303960113372 iz naseljenog mjesta Uništa, Opština Bosansko Grahovo, UTVRĐUJE SE PRAVO VLASNIŠTVA sa dijelom 1/2  kao graditelju objekta na ostalom građevinskom zemljištu  u ukupnoj površini od 90 m2, upisano  na k.č. 64-178/35, u PL 438  KO  Peulje  uz obavezu plaćanja naknade.

               2.  Za  zemljište iz tačke I. ovog rješenja korisnik je dužan platiti naknadu  po osnovu  prirodne pogodnosti (rentu), kao i naknadu za preuzeto zemljište u iznosu od  450,00 KM (slovima: četristopedeset  KM 00/100  )

                   3.  Naknada se ima uplatiti u roku od 30 dana po prijemu ovog rješenja, na  račun Opštine Bosansko Grahovo koji se vodi kod  Raiffeisen Bank BiH  broj 161-020-00704-600-25  

             4.  Na zemljištu iz tačke I ovog rješenja, nakon pravosnažnosti rješenja, u zemljišnim knjigama Opštinskog suda Livno, Odjeljenje suda u Drvaru, Drvar i katastru  Opštine Bosansko Grahovo ima se izvršiti uknjižba prava vlasništva u korist Grizelj  Ante Marka i Grizelj Ante Marka sa pripadajućim dijelom 1/2,  iz sela Uništa, Opština Bosansko Grahovo uz brisanje prethodnih upisa.

             O   b   r   a   z   l   o    ž   e   n    j   e

                 Grizelj Ante Marko i Grizelj Ante Marko iz naseljenog mjesta Uništa, Opština Bosansko Grahovo, podnijeli su  zahtjev da im se utvrdi pravo vlasništva kao graditeljima objekata na ostalom građevinskom  zemljištu u državnoj svojini na kojem je bez prava građenja izgrađen stambeni objekat, za koji se naknadno može izdati odobrenje za građenje.


    U postupku koji je prethodio donošenju ovog rješenja utvrđeno je da se u skaldu sa članom 61. Zakona o građevinskom zemljištu može utvrditi pravo vlasništva graditelja  objekata na ostalom građevinskom zemljištu na kojem je bez prava građenja izgrađen  stambeni objekat, a za koji se naknadno može izdati odobrenje za građenje. Obzirom da se radi po zahtjevu stranke, predloženo je da se u skladu sa članom  61.  Zakona o građevinskom zemljištu podnosiocu zahtjeva utvrdi pravo vlasništva na navedenom zemljištu.


     Pošto podnosioci zahtjeva ispunjavaju uslove za utvrđivanje prava vlasništva kao graditelji   objekta  na ostalom građevinskom zemljištu u skladu sa članom 61. Zakona,  valjalo je usvojiti zahtjev za  utvrđivanje prava  vlasništva  zemljišta, te je odlučeno kao u dispozitivu rješenja.

             Odredba o plaćanju naknade za dodijeljeno zemljište temelji se na članu 64. Zakona i Odluci opštinskog vijeća o utvrđivanju prosječne konačne građevinske cijene i Odluke o građevinskom zemljištu. 

Na osnovu naprijed  izloženog riješeno je kao u dispozitivu rješenja.
Ovo rješenje je konačno u upravnom postupku i protiv njega se nemože izjaviti žalba, ali se može pokrenuti Upravni spor podnošenjem tužbe Kantonalnom sudu Livno, u roku od 30 dana nakon dostavljanja rješenja. Tužba se podnosi neposredno sudu u 2 primjerka
OPŠTINA BOSANSKO GRAHOVO

OPŠTINSKO VIJEĆE

Broj: 01-31-5-174/19

Dana:05.02.2019.godine

Predsjedavajući O.V.

Dragan Prpa s.r. 

AKTI OPŠTINSKOG NAČELNIKA

Na osnovu člana 29. stav 1. točka 7. Zakona o zaštiti i spašavanju ljudi i materijalnih dobara od prirodnih i drugih nesreća „Službene novine F BiH„ , broj :39/03, 22/06 i 43/10, član 8. točka 4., na prijedlog Službe za privredu, finansije i civilnu zaštitu, Opštinki načelnik d o n o s i
O D L U K U

o proglašenju stanja prirodne nepogode na području opštine Bosansko Grahovo

Član 1.

Proglašava se stanje prirodne nepogode na području opštine Bosansko Grahovo, zbog obilnih snježnih padavina i jakog vjetra koji su pogodili područje opštine Bosansko Grahovo u periodu od 25.01.2019 do 10.02.2019 godine te pričinile velike probleme u svakodnevnim aktivnostima građana opštine Bosansko Grahovo.

Član 2.
Prirodna nepogoda pogodila je cijelo područje opštine Bosansko Grahovo.
Član 3.
Zadužuje se Služba za privredu, finansije i civilnu zaštitu opštine Bosansko Grahovo da rukovodi akcijom zaštitom i spašavanje ljudi i materijalnih dobara na području opštine Bosansko Grahovo.
Član 4.
Zadužuje se Služba za privredu, finansije i civilnu zaštitu opštine Bosansko Grahovo da u kontinuitetu  prati stanje na terenu, te predlaže mjere i aktivnosti koje će se preduzeti u cilju zaštite i spašavanje ljudi i materijalnih dobara.
Član 5.
Odluka stupa na snagu odmah i objaviti će se u „Službenom glasniku Opštine Bosansko Grahovo“

OPŠTINA BOSANSKO GRAHOVO

OPŠTINSKI NAČELNIK 

Broj: 02-44-117/19

Dana: 25.01.2019. godine

v.d. opštinskog načelnika 

Nikola Čeko s.r.

Na osnovu člana 29. stav 1.tačka 7. Zakona o zaštiti i spašavanju ljudi i materijalnih dobara od prirodnih i drugih nesreća (“Službene novine FBiH”, broj 39/03,22/06 i 43/10, član 8. tačka 4. na prijedlog Službe za privredu, finansije i civilnu zaštitu,Opštinski načelnik d o n o s i:

ODLUKU

O PRESTANKU STANJA PRIRODNE NEPOGODE

1. Proglašava se prestanak stanja prirodne nepogode izazvane velikim sniježnim padavinama,jakim vjetrom i naglim otopljavanjem snijega sa danom 08.02.2019 godine.

2. Ovom Odlukom prestaju ovlaštenja Opštinskom štaba civine zaštite da rukovodi akcijama zaštite i spašavanja.

3. Obavezuju se Opštinske službe za upravu da u okviru svojih redovnih djelatnosti vrše i dodatne poslove koji se odnose na otklanjanje svih posljedica koje su nastale od prirodne nesreće.

4. Zadužuje se Služba za privredu finansije i civilnu zaštitu Opštine Bosansko Grahovo da kontinuirano prati stanje na terenu.

5. Stupanjem na snagu ove Odluke prestaje da važi Odluka o proglašenju prirodne nesreće 02-44-117/19 donesena 25.01.2019

6. Ova Odluka stupa na snagu odmah i objaviti će se u sredstvima javnog informiranja i u “Službenom glasniku Opštine Bosansko Grahovo”

OPŠTINA BOSANSKO GRAHOVO

OPŠTINSKI NAČELNIK

Broj: 02-44-193/19

Dana: 08.02.2019. godine

v.d. opštinskog načelnika

Nikola Čeko s.r.
